ACTA DA SESION ORDINARIA, CELEBRADA POLO PLENO DO CONCELLO O DIA

14 DE XULLO DE 2008.

ASISTENTES:
ALCALDE-PRESIDENTE:

D. José Demetrio Salgueiro Rapa
CONCELLEIROS:

D. José M. Balseiro Canoura

D2 Ana Maria Abad L6pez

D. José Manuel Gonzalez Alvarez
D2 M@ Dolores Meitin Guerreiro
D. Modesto Ben Fernandez

D. XesUs Xosé Fernandez Bouza

Na Casa Consistorial do Concello de Xove, sendo as
dezanove horas do dia 14 de xullo de dous mil oito, baixo
a presidencia do Sr. Alcalde-Presidente, D. José Demetrio
Salgueiro Rapa, e coa asistencia dos sefiores Concelleiros
a4 marxe relacionados e do Secretario D. Luis Maria
Fernandez del Olmo, procedeuse a celebra-la sesion
ordinaria convocada para a hora e dia da data.

Sendo a hora sinalada, polo Sr. Alcalde-Presidente,
declarouse aberta a sesion, procedéndose O debate e
votacion dos asuntos incluidos na orde do dia.

D. Secundino Vazquez Fra
D. Javier Fernandez Basanta
D. Jesus Casabella Lage

D. Jaime Pernas Rodriguez
INTERVENTORA:

D? Elena Santos Rey

1°0 APROBACION DA ACTA DA SESIONS
ANTERIORES DE 12 DE MAIO DE 2008 E 9 DE
XUNO DE 2008.

Seguidamente, polo Sr. Alcalde-Presidente, preguntouse
0s asistentes se tifian algunha obxeccion que formular os
borradores das actas plenarias de 12 de maio de 2008 e 9

de xufio de 2008.

Polo Sr. Fernandez Bouza Manifestase que no punto 2 da orde do dia da sesion plenaria de 12 de
maio de 2008, polo que se aprobou definitivamente a Conta Xeral correspondente ¢ exercicio de
2007, no borrador da acta da sesion reflictese que dita Conta Xeral foi aprobada por unanimidade
dos membros da Corporacién Municipal, cando o voto do Sr. Bouza foi de abstencion.

Polo Secretario Municipal manifestase que na minuta da sesion, figura recolleu o voto unanime da
Corporacién, engadindo que non obstante ¢ anterior, e posible que puidera terse confundido, razon
pola cal, a Corporacion Municipal pode vota-la rectificacién proposta polo Sr. Fernandez Bouza,
xa que dita rectificacion non modifica o fondo do acordo adoptado.

A Corporacién, por unanimidade dos seus membros, acorda 6 abeiro do disposto no Art. 91 do
Real Decreto 2568/1986, de 28 de novembro; rectifica-lo borrador da acta da sesion plenaria de
data 12 de maio de 2008, no sentido de que a aprobacion definitiva da Conta Xeral correspondente
0 exercicio de 2007, foi aprobada polos Sres. Salgueiro Rapa, Balseiro Canoura, Abad Lopez,
Meitin Guerreiro, Gonzéalez Alvarez, Pernas Rodriguez, Vazquez Fra, Fernandez Basanta,
Casabella Lage e Ben Fernandez, absténdose o Sr. Fernandez Bouza.

Non habendo obxeccidns, o Concello Pleno por unanimidade dos seus membros acorda aproba-los
borradores das actas plenarias de 12 de maio de 2008( coa rectificacion transcrita) e 9 de xufio de
2008.

2°) PROPOSTA DA ALCALDIA SOBRE A ADHESION DO CONCELLO DE XOVE O
CONVENIO MARCO PARA A IMPLANTACION DA REDE 060. ADOPCION DE
ACORDO.

Por Secretaria dase lectura & Proposta de Alcaldia que a seguir se transcribe integramente:
“PROPOSTA DE ALCALDIA .-

D. JOSE DEMETRIO SALGUEIRO RAPA, Alcalde Presidente do Concello de Xove.




VISTA a documentacion remitida pola Conselleria de Presidencia, Administracions Publicas e
Xustiza relativa o Convenio Marco de colaboracion formalizado entre a Administracion Xeral do
Estado e a Xunta de Galicia para a implantacion do programa Rede 060 que ven substituir ao
antigo Convenio Marco de Ventanilla Unica.

Por considerar que a implantacion no Concello de Xove de dita iniciativa Rede 060 supora unha
evidente mellora na oferta de servizos publicos 6s vecifios xa que estes poderan realizar xestions
ou recibir informacion de calquera das tres administracions puablicas involucradas ( Estatal,
Autondmica e Local ).

Pola presente propofio que o Concello Pleno adopte acordo polo que se adopte a decision do
Concello de Xove de solicita-la adhesién o Convenio Marco de colaboracion formalizado entre a
Administracion Xeral do Estado e a Xunta de Galicia para a implantacion do programa Rede 060
no seu Nivel 1 ( Oficina de Contacto ) facultando expresamente ¢ Sr. Alcalde Presidente D. José
Demetrio Salgueiro Rapa para adopcion dos acordos e formalizacion e sinatura dos documentos
necesarios ( entre eles o Protocolo de Adhesion que figura como Anexo o Convenio) para a
execucion do presente acordo.”

Polo Sr. Alcalde explicase sucintamente en que consiste o proxecto REDEQG0, e os beneficios que
dito programa van supofier para tédolos vecifios de Xove.

Polos Sres. Pernas Rodriguez, Ben Fernandez e Fernandez Bouza manifestase que estan de acordo
coa adhesion do Concello 6 convenio do epigrafe.

Rematado o debate, a Corporacién por unanimidade dos seus membros acorda aproba-la proposta
da Alcaldia anteriormente transcrita.

3% MOCION DO GRUPO MUNICIPAL DO BNG SOBRE A TARIFA ELECTRICA
SOCIAL. ADOPCION DE ACORDO.

Coa autorizacién da Presidencia, polo Sr. Fernandez Bouza, procédese a dar lectura integra da
mocion do epigrafe que a seguir se transcribe integramente:

“Xesus Xosé Fernandez Bouza, Portavoz do Grupo Municipal do B.N.G. de Xove, presenta a
seguinte mocion para o proximo pleno da Corporacion.

MOCION DO BNG SOBRE A TARIFA ELECTRICA SOCIAL

A aprobacion durante a Goberno de José Maria Aznar da lei 54/1997, de regulacion do sector
eléctrico, supon un decisivo paso no Estado Espafiol para liberalizar a sua concesion e a sua
planificacién por parte do Estado. Esta lei recolleu precisamente a futura desaparicion das
tarifas eléctricas Estamos pois diante dun problema regulatorio creado pola actuacion do PP,
mais continuado pola politica desenvolvida polo PSOE, derivada da nova lei do sector eléctrico
aprobada en xullo do 2007, e derivada tamen da nula disposicion en atender as demandas de
diferentes organizacions politicas e colectivos sociais & hora de negociar os cambios tarifarios.

A Xunta de Galiza, a instancia da Consellaria de Innovacion e Industria foi a primeira
comunidade auténoma en solicitar formalmente ao Ministerio de Industria que non elimine a
actual tarifa eléctrica nocturna, que desaparecera o proximo 1 de xullo para ser substituida por
outra de discriminacién horaria. Esta Gltima penaliza un 32% mais o consumo en horas punta e
rebaixa un 8% menos o prezo das horas denominadas “val”’, que pasan de 8 a 14 co novo
modelo. E factibel perpetuar a actual tarifa nocturna no marco da desaparicion das tarifas
eléctricas. Para iso, haberia que incluila entre as tarifas denominadas de ultimo recurso, con
prezos maximos fixados polo Estado para que poidan cobrar os comercializadores que asumen a
subministracion de baixa tension. Polo tanto, debense centrar os esforzos en tentar garantir unha
tarifa en condicions similares a nocturna.

O Goberno do Estado ven de anunciar unha nova tarifa onde o prezo da electricidade sera
progresivo, isto é, a maior consumo, maior prezo unitario da electricidade. Debido as condicions
especificas de uso da electricidade nas explotacions gandeiras en Galiza, onde a mesma tarifa e
contador tefien un uso tanto persoal como industrial, esta tarifa penalizaria a ditas explotacions,
polo que se fai necesario demandar medidas tarifarias especificas para este sector.

Por ultimo, cémpre mudar a actual situacién, pola cal as empresas eléctricas cobran o imposto
sobre a electricidade a consumidores e consumidoras nos casos onde non existe consumo
eléctrico. Ademais, é preciso cofiecer e informar sobre a configuracién das novas tarifas
eléctricas a partir do proximo 1 de xaneiro.

Consecuentemente, o grupo municipal do BNG solicita do Pleno da Corporacion Municipal a
adopcion do seguinte

ACORDO
1. Instar & Administracion do Estado:

a. A que clarifique e informe como van ser as novas tarifas eléctricas a partir do proximo 1
de xaneiro de 2009.

b. Ao mantemento dunha tarifa con caracteristicas semellantes a nocturna e a gratuidade do
cambio de limitadores, asi como a creacion de lifias de subvencidn para os custes de adaptacion
dos equipamentos das vivendas de usuarios/as de Tarifa Nocturna que desexen acollerse & Tarifa
con Discriminacion Horaria.

c.A introducir na nova regulacién eléctrica medidas que favorezan ao sector agrogandeiro e
axuden ao desenvolvemento rural, sobre todo no que afecta as explotacions gandeiras familiares
con contador unico.

d. A exixir das compaiiias eléctricas que rematen coa practica de cobrar o imposto sobre a
electricidade a aqueles consumidores e consumidoras nos casos nNos que non existe consumo
eléctrico

2. Enviar o presente acordo ao Presidente e ao Vicepresidente da Xunta de Galiza para o seu
traslado ao Ministerio de Industria, Turismo e Comercio.”

Aberto o debate, polo Sr. Ferndndez Bouza explicase sucintamente o contido da mocion do
epigrafe.

Polo Sr. Alcalde manifestase que a pesar de non estar de acordo con algunha das manifestacions
contidas na parte expositiva da mocion, o Grupo de Goberno vai votar favorablemente, por
considerar que se esta a producir un abuso cos consumidores, engadindo que tamén e necesario
critica-la escasa e confusa informacidn que sobre este tema esta a ofrecer o Goberno Central.

Polo Sr. Pernas Rodriguez manifestase que o grupo de AVEXO tamén vai votar a favor da
aprobacién da mocion, por considerar que a nova regulacion das tarifas eléctricas é totalmente
prexudicial para os consumidores.

Polo Sr. Ben Fernandez manifestase que a pesar de que considera a mocion transcrita, unha mera
declaracion de intencions, vai votar a favor da aprobacion da mesma.

Rematado o debate, o Concello Pleno por unanimidade dos seus membros acorda aproba-la
mocion anteriormente transcrita.



49 MOCION DO GRUPO, MUNICIPAL DO BNG SOBRE O DECRETO DE
BACHALLERATO. ADOPCION DE ACORDO.

Coa autorizacion da Presidencia, polo Sr. Fernandez Bouza, procédese a dar lectura integra da
mocion do epigrafe que a seguir se transcribe integramente:

“Xesus Xosé Fernandez Bouza, Portavoz do Grupo Municipal do B.N.G. de Xove, presenta a
seguinte mocion para o proximo pleno da Corporacion.

MOCION SOBRE O DECRETO DE BACHARELATO
EXPOSICION DE MOTIVOS

A implantacion en Galiza dos distintos curriculos das ensinanzas non universitarias en aplicacion
da LOE (Lei Organica de Educacién) estan producindo graves problemas a hora de estabelecer
un ensino equilibrado e adaptado a realidade galega que promova a formacién integral do
alumnado.

A LOE e a posterior normativa ditada polo Goberno central, ao igual que o fixeron as anteriores
leis da etapa do PP, impofien un sistema educativo centralizador que fixa unha elevada
porcentaxe de contidos minimos, novas areas do curriculo e o ensino da relixiéon dentro do
horario lectivo e con valor académico. Todas estas cuestions impiden avanzar cara a un ensino
laico; que Galiza poida exercer as competencias propias, e que o sistema educativo e o curriculo
se axeite & nosa realidade e as necesidades do alumnado galego.

No que respecta ao bacharelato a Consellaria de Educacion e Ordenacién Universitaria elaborou
un decreto sobre o curriculo desta etapa educativa que supon a reducion do horario lectivo en
duas areas fundamentais, a ‘Filosofia’ (que pasa de tres a duas horas) e tamén unha hora menos
para “Historia’ (de catro a tres horas).

As areas obxecto de reducion implican consecuencias negativas moi importantes na formacion do
alumnado. Logo de diferentes mobilizacions e negociacions a Consellaria de Educacion decidiu
manter a carga horaria de ‘Educacion Fisica’ (2 horas) e a reducion prevista en ‘Filosofia’ e
‘Historia’, en ambos os dous casos, dunha hora.

A reducion na area de ‘Filosofia’, considerando que se incrementan os contidos a impartir
(Cidadania), e en ‘Historia’ vai impedir que os contidos poidan ser impartidos desde unha
perspectiva propia galega, o que se traduce en que os curriculos das materias impartidas en
Galiza se van reducir exclusivamente aos minimos marcados a nivel de Estado. Esas reducions
estan directamente relacionadas coa dificultade do ponto de vista legal de excluir a ‘Relixion’ do
curriculo, exclusion que, ademais de ser coherente cun estado aconfesional, permitiria manter a
carga lectiva de materias basicas como ‘Filosofia’ e ‘Historia’.

Por todo isto, solicitamos do Pleno da Corporacion Municipal a adopcion do seguinte
ACORDO

1° Instar a administracion educativa do Goberno central a que nas leis educativas e demais
normativa que as desenvolve respecte as competencias educativas propias de Galiza de xeito que
permita o estabelecemento de curriculos equilibrados e adaptados & realidade galega.

2° Instar as administracions educativas central e galega a avanzar cara un ensino laico no que a
materia de ‘Relixion’ non forme parte do curriculo, garantindo asi a actual carga horaria das
materias basicas como ‘Filosofia’ e “Historia’.”

Aberto debate, o Sr. Fernandez Bouza explica sucintamente o contido da mocion transcrita, polo
Sr. Alcalde manifestase que o tema da libertade relixiosa é unha cuestion estrictamente persoal,
sinalando que de tddolos xeitos, & vista do que esta sucedendo, ten a impresion de que a nova

asignatura de educacion para a cidadania, é un intento moito mais descarado de adoutrinamento e
manipulacion dos alumnos do que poida derivarse da opcién voluntaria por estudiar a asignatura
de Relixion.

Sinala igualmente o Sr. Alcalde que o sistema educativo espafiol ten problemas bastante mais
graves dos que ocuparse, como pode ser a continua rebaixa do nivel de calidade do ensino, que
estd provocando un descenso do nivel cultural medio dos alumnos,tal e como se reflicte nas
enquisas e informes recentemente elaborados.

Polo Sr. Pernas Rodriguez manifestase que estamos ante a tipica mocién do BNG, ambigua e cun
contido claramente ideoldxico, engadindo o Sr. Pernas Rodriguez que o estudio da relixién, ou da
historia da relixion ten un compofiente cultural que non é posible rexeitar.

Polo Sr. Ben Fernandez manifestase a sda intencion de absterse.

Polo Sr. Fernandez Bouza manifestase que defende-la ensinanza da relixion é unha postura tan
ideoldxica como a defensa da laicidade do Estado, coa diferenza que a condicién laica do Estado
ven recollida na Constitucion do Estado.

Remata a sua intervencion o Sr. Fernandez Bouza sinalando que non esta de acordo en absoluto
coa manifestacion do Sr. Alcalde de que os alumnos cada vez tefien menos nivel cultural, como
probablemente tampouco esté de acordo coa definicion ou concepto de cultura que poida ter.

Rematado o debate, a corporacién, cos votos dos Sres. Salgueiro Rapa, Balseiro Canoura, Abad
Lopez, Meitin Guerreiro, Gonzélez Alvarez, Pernas Rodriguez, Vazquez Fra, Ferndndez Basanta e
Casabella Lage, acorda rexeita-la aprobacion anteriormente transcrita.

O Sr. Ben Fernandez, abstivose e o Sr. Ferndndez Bouza votou a favor da aprobacion.

5% MOCION DO GRUPO MUNICIPAL DO BNG SOBRE A DIRECTIVA EUROPEA
SOBRE TEMPO DE TRABALLO. ADOPCION DE ACORDO.

Coa autorizacién da Presidencia, polo Sr. Fernandez Bouza, procédese a dar lectura integra da
mocion do epigrafe que a seguir se transcribe integramente:

“Xesus Xosé Fernandez Bouza, Portavoz do Grupo Municipal do B.N.G. de Xove, presenta a
seguinte mocion para o proximo pleno da Corporacion.

MOCION SOBRE A DIRECTIVA DO TEMPO DE TRABALLO NA UNION EUROPEA
Exposicion de Motivos

O pasado 9 de xufio en Luxemburgo, os ministros e ministras de Traballo dos 27 Estados da
Union Europea aprobaron, por maioria cualificada, a proposta de modificacién da Directiva
Europea sobre Tempo de Traballo.

Entre as modificacions previstas esta a de incrementar a xornada laboral semanal, superando as
48 horas actuais, que podera chegar até as 60 horas semanais e, no caso dos traballos con
gardas, até as 65 horas. Estas xornadas poderan facerse en calculo trimestral, co cal as horas
semanais ainda poderan ser mais, xa que o Unico requisito para este incremento de xornada € un
acordo individual entre a empresa e o traballador ou a traballadora.

Esta proposta do Consello de ministros e ministras de Traballo da UE chega logo de catro anos
de debates e seis intentos frustrados, e racha con toda unha traxectoria, moi anterior a creacion
da UE, de reducién das xornadas laborais.

Claro que tamén debemos destacar o apoio decidido do PSOE a esta modificacion, co
significativo abandono no transcurso da reunién onde se acordou do ministro espafiol de

Traballo, e a abstencion na votacion da delegacion do Goberno espafiol, que resulta ainda mais
grave.

A loita pola minoracion da xornada é unha constante da historia do movemento obreiro. A finais
do século XVIII e comezos do XIX, os traballadores e traballadoras facian xornadas de até 16
horas diarias, dando lugar ao “Movemento polas dez horas™ que, logo de anos de protesta,
consigue as dez horas laborais, aprobada polo Parlamento inglés en 1847, cumprindose
inicialmente s6 para homes menores de dezaoito anos e mulleres de calquera idade;
posteriormente, en 1874, xeneralizouse a todos os traballadores e traballadoras o limite maximo
de 10 horas ao dia. E agora a xornada proposta polos ministros e ministras da UE volvenos a
aquela data do ano 1847.

A primeira regulacion que abarcou unicamente & duracion da xornada laboral foi na Conferencia
Xeral da Organizacién Internacional do Traballo (OIT), hai 91 anos, na que se acordou unha
xornada de 8 horas ao dia e 48 horas a semana. E en 1983, aprobouse no Estado Espafiol, que a
xornada maxima seria de 40 horas semanais.

Para o BNG, esta proposta dos ministros e ministras de Traballo da UE, é o maior retroceso
social dos altimos anos e vai no camifio contrario dos logros que, logo de moitos anos de loita
sindical, dabanse por consolidados.

Cada vez mais a desregularizacion do mercado laboral, dende normativas ou sentenzas europeas,
incide negativamente nas conquistas sociais dos traballadores e das traballadoras galegas.

E por isto que o grupo municipal do BNG presenta esta mocion e solicita o voto favorabel do
Pleno da Corporacion municipal para a adopcion do seguinte

ACORDO

1. Rexeitar a proposta de modificacion da Directiva sobre Tempo de Traballo realizada, o
pasado 9 de xufio, pola maioria cualificada de ministros e ministras de Traballo da Unién
Europea.

2. Trasladar este acordo & Presidencia do Goberno do Estado, a Presidencia do Parlamento
Europeo e a todos os Grupos Parlamentares que conforman a Camara Europea.

3. Instar & Xunta de Galiza a dirixirse ao Goberno Central demandandolle que mantefia en
todas as reunions oficiais que se celebren sobre esta probleméatica unha posicion claramente
contraria a modificacion desta Directiva.”

Aberto o debate, polo Sr. Fernandez Bouza explicase sucintamente o contido da mocion
anteriormente transcrita.

Polo Sr. Alcalde manifestase que o seu grupo vai votar a favor da aprobacion desta mocion, por
considerar que a xornada laboral de 40 horas semanais € un dereito dos traballadores que é
necesario defender, engadindo que de feito, o grupo de goberno tifia preparada unha mocion
similar para ser debatida nos plenos municipais de tddolos concellos de Galicia.

Polo Sr. Pernas Rodriguez manifestase que o seu Grupo vai votar a favor, engadindo que non é
razoable que nun pleno municipal se estean debatendo sistematicamente cuestions que non tefien
moito sentido ser debatidas neste foro, como é o caso da maior parte das mocidns que ultimamente
estd a presentar o BNG.

Polo Sr. Alcalde manifesta que en principio estd de acordo co sinalado co Sr. Pernas Rodriguez,
lembrando que nunha sesion recente, o propio Concelleiro do BNG criticou a presentacion por
parte do grupo de Goberno dunha mocion relativa a via de alta capacidade e & autovia do



Cantabrico, por considerar que unha sesion plenaria non era o foro adecuado para debater esa
clase de temas.

Polo Sr. Fernandez Bouza manifestase que é necesario salientar que o PP e AVEXO limitanse a
sinalar que un pleno municipal non é o foro axeitado para tratar de un tema que afecta ou pode
afectar no futuro a toda a clase traballadora, co agravante de que cando este tema se trata no foro
correspondente, como é o Parlamento Europeo, o representante do Goberno Espafiol na sua
condicion de Ministro de Traballo, limitouse a abandoa-la reunion e o resto da delegacion
abstivose na votacion, e pola sta banda o partido popular co seu voto favorable & rectificacion do
tratado de Lisboa, foi quen abriu as portas 6 continuo aumento da precarizacion do emprego.

Polo Sr. Ben Fernadndez manifestase que non ten moita I6xica que nos plenos do Concello de
Xove, se comece a debater non sé a politica nacional, sendn que se empece tamén a debater
acordos ou directivas comunitarias, non obstante, o Sr. Ben Fernandez quere deixar claro que o
PSOE ten demostrado abondo que non estd de acordo co aumento do tempo de traballo, e
igualmente € necesario recordar que foi precisamente 0 PSOE o que no ano 1983 rebaixou a
xornada de traballo de 48 horas & semana &s actuais 40 horas.

Rematado o debate, a corporacidn por unanimidade dos seus membros asistentes a sesién, acordou
aproba-la mocién anteriormente transcrita.

Fora da Orde do Dia da sesién o Concello Pleno por unanimidade dos seus membros asistentes
& sesion que representan a maioria absoluta do seu namero legal de membros ¢ abeiro do
disposto no art. 91.4 do Real Decreto 2568/1986, do 28 de novembro acordou entrar no debate e
votacion do seguinte asunto:

6°) MOCION DO GRUPO MUNICIPAL DO BNG, INTERESANDO A COMPENSACION
OS CONCELLOS CON CENTRAIS HIDROELECTRICAS E PARQUES EOLICOS
POLA REDUCION DO IBI. ADOPCION DE ACORDO.

Coa autorizacién da Presidencia, polo Sr. Fernandez Bouza, procédese a dar lectura integra da
mocion do epigrafe que a seguir se transcribe integramente:

“Xesus Xosé Fernandez Bouza, Portavoz do Grupo Municipal do B.N.G. de Xove, presenta a
seguinte mocion para o proximo pleno da Corporacion.

MOCION PARA COMPENSAR OS CONCELLOS CON CENTRAIS HIDROELECTRICAS E
PARQUES EOLICOS POLA REDUCCION DO IBI.

Exposicién de motivos:

O Real Decreto 1464/2007, polo cal se aproban as normas técnicas de valoracién catastral
establece tanto as normas especificas de valoracion como o0s coeficientes correctores,
diferenciados que deberan ter en conta os concellos para fixar o Imposto sobre Bens Inmobles
(IBI), sobre os Bens inmobeis de Caracteristicas Especiais (BICES), tais como centrais
hidroeléctricas, parques edlicos , estradas, autoestradas, etc. A nova normativa tamen atrible ao
catastro a exclusividade para levar a cabo ponencias de valores, tomando como unico criterio o
método de valoracion do citado Real Decreto que recolle os médulos contemplados nos anexos
para cada una das clases de bens inmobeis de caracteristicas especiais.

Esta nova lexislacion afectou negativamente a boa parte dos concellos galegos con centrais
hidroeléctricas, grandes encoros e presas, xa que o0s valores catastrais deste tipo de bens e
instalacions tefien reducido cos novos criterios de valoracion, os ingresados e non consolidados



no ano 2007 e anteriores. Desta forma, a recadacion por IBI, unha das principais fontes de
ingresos das arcas municipais, xa de por si deficitarias, ten diminuido considerablemente.

Por outra banda, o citado Real Decreto non ten en conta a sentenza do Tribunal Supremo do ano
pasado, pola que se estimou a reclamacién da FEGAMP. Esta sentenza establece, a efectos do IBI
a consideracion como Bens Inmobeis de Caracteristicas Especiais dos parques eolicos en réxime
especial. Poren, ao non estar incluido o contido da sentenza no Real Decreto, moitos municipios
enfréntanse ao problema de que o catastro non realiza a correspondente valoracion sobre estes
novos BICES.

E por isto que o Grupo Municipal do BNG presenta esta mocion e solicita o voto favorable do
Pleno da Corporacion Municipal para a adopcion do seguinte:

ACORDO:
Instar & Xunta de Galicia a que se dirixa o0 Goberno do Estado para demandarlle:

1.- Compensar econdmicamente a los ayuntamientos gallegos que, debido a la aplicacion del
Real Decreto 1464/2007, vean reducida la recaudacion del IBI debido a la minoracién en la
valoracioén de sus bienes inmuebles de caracteristicas especiales, habilitando a tal efecto las
partidas necesarias en los Presupuestos Generales del Estado para los proximos afios.

2°) Modificar el Real Decreto 1464/2007 de modo que se incluya el contenido de la sentencia
del Tribunal Supremo de 30 de mayo de 2007 sobre la consideracion fiscal de los bienes
destinados a la produccion de energia eléctrica en régimen especial, como son los parques
edlicos.”

1.- Compensar economicamente aos concellos galegos que, debido a aplicacion do Real Decreto
1464/2007, vexan reducida a recadacion do IBI debido & minoracion na valoracion dos seus bens
inmobeis de caracteristicas especiais, habilitando a tal efecto as partidas necesarias nos
Orzamentos Xerais do Estado para os vindeiros anos.

2°) Modificar o Real Decreto 1464/2007 de xeito que se inclda o contido da sentenza do Tribunal
Supremo de 30 de maio de 2007 sobre a consideracion fiscal dos bens destinados & produccién de
enerxia eléctrica en réxime especial, como son 0s parques edlicos.”

Polo Sr. Fernandez explicase sucintamente o contido da mocion.

Polo Sr. Alcalde manifestase que esta absolutamente de acordo co contido da mocién, engadindo
que seria necesario non reducir o asunto as centrais hidroeléctricas e parques edélicos, senon que
seria necesario amplia-la mocion a toédolos B.I.C.E.S porque precisamente o tema mais grave é
que afecta directamente ¢ Concello de Xove e o tratamento tributario que a nova lexislacion
outorga 06 porto de Alcoa.

Respecto deste tema, polo Sr. Alcalde manifestase que nun principio, coa rebaixa tan enorme do
valor catastral de dito porto, 0 Concello de Xove a pesar de subir o seu indice do 0,4 6 1,3 sufria
unha perda de case 130.000€ anuais, como consecuencia da presion efectuada polo Concello de
Xove e de Cervo a través da FEGAMP, ditas perdas minimizaronse significativamente e na
actualidade o novo sistema de valoracion dos B.I.C.E.S. no que afecta ¢ porto de Alcoa, vai
supofier unha diminucion de ingresos 6 Concello de Xove duns 20.000 € ¢ ano.

Rematado o debate, a Corporacién, por unanimidade dos seus membros asistentes & sesion acorda
aproba-la mocién anteriormente transcrita.



ROGOS E PREGUNTAS.

Polo Secretario Municipal, dase conta & Corporacion da incorporacion no expediente dun escrito
de rogos e preguntas presentado polo Grupo Municipal do BNG, con data 8 de xullo de 2008
(Rexistro de entrada 2297) que a seguir se transcribe integramente.

ROGOS E PREGUNTAS DO BNG.
“Xesus Xosé Fernandez Bouza, Portavoz do Grupo Municipal do B.N.G. de Xove presenta 0s
seguintes Rogos e Preguntas para o préximo Pleno Ordinario do mes de Xullo.

ROGOS:

1. No ultimo pleno, foi aceptada por unanimidade a aprobacion inicial do PXOM. O BNG
manifestou o desexo de que o Goberno Local fixera un despregue de medios para dar toda a
informacidn e o asesoramento precisos, promovendo asi o dialogo cos vecifios.

Polo que estamos vendo, o equipo de goberno limitase a colgar na paxina web do concello o
pxom. Isto parécenos claramente insuficiente, e até pensamos que estan esperando a que pase 0
prazo de alegacions canto antes sen facer mais nada.

Por todo o exposto solicitamos:

Que fagan reunions informativas en todalas parroquias, pois consideramos que un plan de
ordenaciéon municipal non se fai para dous dias e, ademais, € de interese xeral.

2. Dende sempre, o BNG considerou o voceiro municipal “XOVE” un panfleto electoralista e
partidista 0 servizo do equipo de goberno de turno. E utilizado para visibiliza-lo partido que
goberna, e para acala-la voz da oposicion, xa que non pode participar nel, cousa que nos
denunciamos repetidamente.Por isto solicitamos:

A participacion no voceiro municipal de tédolos Grupos con representacion a través dun espazo
no mesmo, onde poidan opinar e informar 6s vecifios de xeito democratico.

PREGUNTAS:

1. A Orquestra de cdmara de Xove naceu cando comezou a andar a Escola de Musica. Vai xa
para 22 anos, e 0 BNG considera que foi a mellor inversion cultural que se fixo durante este
tempo. A vista estan os resultados obtidos. A escola e a orquestra non so se complementaron,
sendn que conformaban un gran proxecto que acadou para o concello un nivel cultural-musical
tan alto que ninguén podia imaxinalo.

Os cartos invertidos na musica deron un produto Unico e moi rendible, pois temos mestres,
profesores e grandes promesas que a dia de hoxe seguen mellorando.

Comezaron en Xove fai 22 anos coa axuda deste Concello, e constitien un grande orgullo para
todo o Pobo.

a) Que pensan face-los gobernantes locais pola Orquestra de Camara de Xove para que este
logro de todo o Pobo continle presente e mellorando?

b) Vai crea-lo concello a Escola Municipal de Musica? E, se € asi, teran en conta nas bases para
a seleccién dos mestres os éxitos acadados por estes, garantindo que sexan os mellores para
Xove?

2. Que foi da propaganda das vivendas VPA en Palmeiro prometidas dende o Concello? E certo
que, cando se fixo publica a informacion, ainda non foran calificadas por vivenda, que fixo o
Goberno Local dende aquela data?

3. O BNG ve unha inversion razoabel a remodelacion e acondicionamento da antiga casa da
oficina agraria, mais parécenos un derroche convertela nunha oficina de turismo. Non é real a

necesidade doutro local mais para este servizo, xa que se pode dar perfectamente dende o
concello e co mesmo persoal. N6 entanto, si € moi preciso que o equipo de goberno traballe para
que o noso concello tefia atractivo turistico de xeito que se cree a necesidade desta oficina que, a
dia de hoxe, sobra.

Pensan vostedes que 0s turistas van a vir a Xove por pofier ddas persoas detrais dun mostrado?,
considera o Equipo de Goberno que é necesaria en Xove unha oficina de turismo?, canto nos vai
custar?, que outros xeitos de promocionar Xove pensan pofier en marcha?

4. Na ultima modificacion de crédito, destinouse unha importante suma para arranxo de pistas,
absténdose o BNG por considerar que, quen desfai as pistas debe contribuir a sia conservacion e
reparacion, que fixo o Goberno Local a respecto desto?”

Polo Sr. Alcalde-Presidente, ponse en cofiecemento da Corporacion que obra no expediente da
sesion, as contestacions por escrito dos Rogos e Preguntas formulados polo Grupo Municipal do
BNG , que a seguir se transcriben:

CONTESTACIONS AS PREGUNTAS E ROGOS FORMULADAS POR ESCRITO POLO
GRUPO MUNICIPAL DO B.N.G. ( REXISTRO DE ENTRADA N°: 2297 DE 08/07/2008 )
PARA A SESION ORDINARIA DO PLENO CORPORATIVO DE DATA 14 DE XULLO DE
2008.

ROGOS:

1°.- Ademais dos anuncios esixidos pola Lei ( Diario Oficial de Galicia, Taboleiro Municipal de
Anuncios , El Progreso e La Voz de Galicia ) a aprobacion inicial do PXOM e a apertura do
tramite de informacidn puablica e do prazo de dous meses para presentar alegacions anunciouse a
maiores no Boletin Oficial da Provincia, na paxina web do Concello e en Bandos de Alcaldia
colocados nos lugares habituais de todo o termino municipal.

Unha vez publicado o ultimo anuncio no Diario Oficial de Galicia n°: 131 do pasado 8 de xullo e
na slla consecuencia iniciado formalmente o trdmite de informacién publica e do prazo de dous
meses para presentar alegacions tddolos vecifios ou calquera outra persoa interesada podera
consulta-lo PXOM e recaba-la informacion que estime convinte do Arquitecto Técnico e do
Secretario Municipal de luns a venres entre as 11 e as 14 horas nas dependencias da Oficina
Técnica Municipal.

A maiores esté prevista a celebracion no Salon de Actos do Centro Civico de dias presentacions
do PXOM por parte do técnicos do equipo redactor.

En ditas presentacions se procedera a explica-lo contido do PXOM e as consecuencias practicas da
stia aplicacion.

A primeira presentacion o 22 de xullo &s 20 horas adicarase a explica-lo contido do PXOM no que
afecta 0 solo clasificado como Urbano ( Consolidado e Non consolidado ) e Urbanizable
localizado na Vila de Xove e na Urbanizacién Palmeiro.

A segunda presentacion o 23 de xullo &s 20 horas adicarase a explica-lo contido do PXOM no que
afecta 0 resto de clases de solo ( urbanizable, ristico ordinario e de proteccion, solo de nucleos
rural, industrial, etc... )

Igualmente por esta Alcaldia e polo personal da Oficina Teécnica Municipal ten elaborado o
seguinte programa de visitas por Parroquias 0s efectos de manter reunions informativas sobre o
PXOM cos vecifios.

PARROQUIAS DIA LUGAR HORA
RIGUEIRA, MONTE 28 de Xullo |ESCOLA DAS GULPILLEIRAS |20:00 h
XUANCES 29 de Xullo |CENTRO SOCIAL DA VARA |20:00 h.

CENTRO SOCIAL DE _
PORTOCELO 30 de Xullo VILACHA 20:00 h.
o CENTRO SOCIAL DE LAGO
LAGO, MORAS E SUMOAS |31 de Xullo 20:00 h.

As presentacions no Salon de Actos e o programa de visitas por parroquias anteriomente citados
seran comunicados mediante carta a todolos vecifios do Concello con expresion de lugar, data e
hora de celebracion.

Loxicamente esta programacion somentes poido facerse unha vez cofiecida a data de publicacion
do ultimo anuncio oficial, publicacién que reitero tivo lugar o martes da semana pasada dia 8 de
xullo.

2°.- O Boletin, en opinion do Grupo de Goberno, debe ter un contido exclusivamente informativo
co obxectivo de acerca-la administracion municipal a totalidade dos vecifios e non consideramos
axeitado converti-lo nun foro de debate politico.

PREGUNTAS:

12.- E certo que a Escola de Musica e a Orquesta de Camara levan funcionando mais de 20 anos
pero tamén é certo como sabe ou deberia saber o Sr. Bouza, que tanto a Escola como a Orquesta
na que o Concello gasta cada ano mais de 80.000°00 € nunca tivo a mais minima regulamentacion
de xeito que estiveron funcionando como organismos paralelos cunha falla de control a tédolos
niveis practicamente absoluta.

De feito cando o actual equipo de goberno comezou a exerce-las stias funcions atopouse cunha
situacion cadtica xa que era practicamente imposible cofiecer algins datos tan basicos como o
nome e nimero de alumnos da Escola; o nome, nimero e retribuciéns dos profesores da Escola, o
horario de clases; os criterios de determinacion da contia das axudas e becas, 0 nome e numero de
membros da Orquesta e a sUa relacion coa Escola, as retribucions e dietas percibidas, o programa
de actuacions e gravacions, etc.

A situacién formal e legal tanto da Escola coma da Orquesta era tan absurda gue non se podia
acceder as lineas de subvencions e axudas que cada ano aprobaban as Consellerias de Educacién e
Cultura porque formal e legalmente nin a escola nin a orquesta eran nin son na actualidade, de
titularidade municipal.

Dito esto o Grupo de Goberno considera absolutamente necesario, por esixencia legal xa que
estamos a falar da xestién de fondos publicos, proceder & regularizalo funcionamento destes
Servizos.

Respecto da Escola de Mdusica, con independencia de adopta-la formula legal que sexa mais
axeitada o grupo de goberno considera necesario non so mante-la escola senén potenciala e a tal
efecto resulta imprescindible a elaboracién dun regulamento de funcionamento da mesma que sera
debatido e sometido ¢ cofiecemento e aprobacion do Concello Pleno.

Respecto da Orquesta de Camara, da que por certo somentes forman parte dous ou tres vecifios de
Xove, é necesario esperar o resultado das reunidns que estanse a manter con outros Concellos e
coa Deputacion Provincial co obxectivo de crear unha fundacion de ambito comarcal.

No suposto da creacién dunha Escola de titularidade municipal a seleccion de persoal realizarase
cumprindo rigorosamente coa lexislacion de aplicacion téndose en conta na fase de concurso 0s
méritos que acrediten tddolos aspirantes, é mais este grupo de goberno asume o0 compromiso de
crear unha Comision de Seguimento do proceso de seleccién de persoal na que esten
representados tddolos grupos municipais.

28.- O Concello de Xove a peticion da promotora Helmancasa e tendo en conta a opinion
favorable da Conselleria de Vivenda a construcion de VPA, colaborou con dita iniciativa poniendo
0 dispor da promotora un local os luns pola mafia és efectos de realiza-los traballos de sondaxe
necesarios para cofiece-la demanda real deste tipo de vivenda.

As Ultimas noticias sobre este tema comunicadas pola promotora e que en datas proximas
oficializarase a promocidn de VPA en Palmeiro en duas fases de vinte vivendas cada unha.

Respecto deste tema das vivendas de promocién publica € necesario lembrar que o Concello de
Xove ten cedido & Conselleria de Vivenda unha parcela en Palmeiro para a construcion de 100
vivendas de promocién publica e que tras varias conversas co Delegado a resposta segue a ser que
ese tema estase a estudiar.

3%.- Este grupo de goberno considera que as obras de acondicionamento dun edificio en pleno
centro da Vila en un estado de abandono lamentable de ningiin modo poden ser consideradas un
derroche.

A instalacion nese edificio dunha Oficina de Turismo ( Xove era o Unico Concello de A Marifia
que carecia dese servizo ) que permanecera aberta 0s meses de xullo e agosto, a instalacions dunha
sala polivalente para exposicions de todo tipo e a instalacion dunhas Oficinas para a prestacion de
servizos puntuais dependentes da Delegacion Municipal de Agricultura, Ganderia e Montes
xustifican plenamente a inversion realizada de 23.414°10 € (Obras 17.663'50 € e Mobiliario
5.750°60 €).

Respecto da cuestion do persoal, compre sinalar:
a) Que nos meses de xullo de agosto collen vacacions a maior parte da plantilla municipal.

b) Que a Oficina de Turismo abrird durante os meses de xullo e agosto mafia e tarde,
sébados,domingos e festivos incluidos.

c) Este grupo de goberno considera gque dita Oficina debe ser atendida por persoal cunha adicacién
e preparacion especifica na atencién dunha oficina de informacion.

d) O custo de persoal que atendera a Oficina de Turismo calculase nun total de 5.157°41 €
(Salarios e Seguridade Social incluida ).

Este grupo de goberno considera que evidentemente a creacion dunha Oficina de Turismo, con ser
necesaria, non é a Unica medida para potencia-lo desenvolvemento turisticos de Xove e a esta
actuacion hai que engadir outras medidas, algunhas xa en marcha como é a confeccion e contido
da paxina web municipal, a participacion conxuntamente co resto de Concellos da Marifia en
feiras sectoriais como FITUR, e outras en avanzado estado de elaboracién como poden se-la
creacion ou potenciacion de rutas de sendeirismo ( ruta dos muifios, de Pau da Vella, Ruta verde
do litoral Portocelo — Faro ) acondicionamento e mellora das praias, acondicionamento do acceso
e mellora do entorno do Faro de Punta Roncadoiro,etc..

42 - Como xa se contestou nunha sesion plenaria anterior as pistas as que ian destinados os fondos
integrantes da ultima modificacién de crédito eran aquelas pistas que resultaron gravemente
dafadas polas riadas do pasado meses de abril e maio forestais.

Reiteramos a nosa opinién de que os maderistas deben contribuir ¢ arranxo daquelas pistas cuios
desperfectos foron provocados pola sUa actividade e respecto deste tema o seguimento desde as
Delegacions de Montes e Obras € continuo e de feito os maderistas estan cumprindo coas ordes de
execucion de arranxo de pistas comunicadas polos Concello.

A maiores compre dicir que proximamente formalizarase un Convenio coa Asociacion de
Maderistas, co visto e prace do Delegado da Conselleria de Medio Rural, que serd pioneiro en
Galicia e que regularizara as obrigas e dereitos de &mbalas duas partes ( Concello e Maderistas )
en orden a garanti-la correcta conservacion e mantemento das pistas forestais.

Polo Sr. Pernas Rodriguez preguntase 6 Sr. Alcalde se non é posible eliminar ou minimizar os
graves inconvintes e molestias que estan a sufrir os usuarios da praia de Esteiro como
consecuencia das obras que es estan e executar no seu entorno, precisamente en plena época
estival.

Polo Sr. Alcalde respostase que certamente € un tema moi grave, pero que o Concello, por
tratarase dunha obra que esta a executar o Servizo Provincial de Costas, na zona de dominio
publico maritimo terrestre, pouca cousa pode facer, a parte de insistir ante dito servizo para que as
obras se axilicen o mais posible, e pedir disculpas ¢s usuarios dunha das praias mais emblemaéticas
do noso Concello polas evidentes molestias que ditas obras estan ocasionando.

Polo Sr. Fernandez Bouza pregunta 0 Sr. Alcalde se ten cofiecemento de que a empresa
URBASER esta recollendo o lixo organico nalgunhas zoas do Concello, somentes unha vez por
semana, incumprindo deste xeito o contrato de concesion.

Polo Sr. Alcalde contestase que efectivamente houbo certas irregularidades no sistema de recollida
de lixo, e que o Grupo de Goberno est4 a facer un rigoroso control da prestacion do servizo de
xeito que ditas irregularidades non se volvan a producir.

Polo Sr. Fernandez Bouza preguntase 6 Sr. Alcalde se o Concello esta subvencionando algunha
praza de residente no Xeriatrico da Fundacion San Rosendo.

Polo Sr. Alcalde contestase que non, que o Unico que esta a facer o Grupo de Goberno é garantir
gue ningun vecifio de Xove, que sexa residente pague mais do importe da sua pension tal e como
se recolle no prego de condicions.

E sen mais asuntos que tratar, sendo as vinte horas quince minutos, levantase a sesion,
estendéndose a acta presente, de todo o que como Secretario, dou fe.

O ALCALDE,
O SECRETARIO,

Asdo: José Demetrio Salgueiro Rapa Asdo: Luis Maria Fernandez del Olmo

